
HAPET MBLEDHJA

Mimi Kodheli — Mirédita!

Fillojmé mbledhjen e radhés sé Komisionit pér Politikén e Jashtme.

Né rendin e dités kemi diskutimin pér miratim té projektligjit “Pér disa shtesa dhe
ndryshime né ligjin nr. 139/2015, “Pér vetégeverisjen vendore™”, si dhe ¢éshtje té tjera (nése
ka). Propozimi vjen nga Ministria e Shtetit pér Diasporén.

Kemi té pranishém né komision ministrin Majko.

Miré se erdhe, zoti Majko! Eshté kénaqgési té té kemi rishtas kétu!

E ftuar éshté zonja Bano, drejtore e kabinetit, si dhe zonja Jaupllari.

Miré se vini!

Propozimi gé vjen ka té béjé me disa elemente, té cilat, zoti Ministér, jeni i lutur té na
i shpjegoni me dy fjalé.

Fillimisht fjala éshté pér ju dhe mé pas pér relatorin, zotin Shameti.

Pandeli Majko — Faleminderit, kryetare e komisionit!

Faleminderit, kolegé!

Ju kérkoj edhe njé heré ndjesé pér vonesén pér arsye objektive!

Projektligji gé keni pérpara vjen né kuadrin e masave gé po marrim pér ngritjen e njé
infrastrukture institucionale té domosdoshme pér zhvillimin e lidhjeve té diasporés me
vendlindjen.

Gjaté késaj periudhe, falé edhe ndihmés suaj, parlamenti ka kaluar tri ligje né fushén
e diasporés: ligjin “Pér diasporén”, ligjin “Pér krijimin e Agjencisé Kombétare té Diasporés”,
si dhe dhe ligjin “Pér Fondin Shqiptar té Zhvillimit té Diasporés”.

Po gjaté késaj periudhe, geveria ka kaluar edhe Strategjiné Kombétare té Diasporés, e
cila parashikon masat e njé plani veprimi té réndésishém deri né vitin 2024. Pjesé e késaj jané
edhe ndryshimet gé kané té béjné me infrastrukturén e pushtetit lokal.

E théné me gjuhé pak mé té thjeshté, éshté shumé e réndésishme gé njerézit, té cilét
duan té ndértojné lidhje me vendin e origjinés, pra me vendlindjen, duhet t& kené edhe
infrastrukturén administrative, qé t’u pérgjigjet pér kété marrédhénie té kérkuar.

Shpesh, mé paré, por edhe tani, pa hyré né fuqgi ky ligj, ka pasur elemente té natyrave
té tilla, té marrédhénieve té shtetasve shqiptaré gé kthehen né vendlindje dhe duan té rifillojné
njé jeté normale né vendlindje, gé kané gené té huaj né vendin ku kané migruar dhe ndihen té

huaj edhe né vendlindjen e tyre.



Sigurisht, ne kemi krijuar disa institucione, si¢ jua thashé edhe pak mé paré, por té
gjitha kéto institucione gendrat dhe zyrat e tyre i kané né Tirané dhe jo té gjithé shqiptarét jané
nga Tirana. Ata jané nga Kukeési, Durrési, Shkodra, Saranda, Gjirokastra... Normalisht, ata
duhet té kené pika komunikimi edhe me administratén lokale, gé do té jené pikérisht kéto
struktura, kéto zyra té veganta té diasporés dhe migracionit.

Ndérkaq, duam té shtyjmé edhe pushtetin lokal té ndérmarré aksione, bazuar edhe né
ndryshimet ligjore, pér t’i dhéné mé shumé hapésiré né veprimtariné e tij marrédhénieve me
diasporén dhe migracionin.

Ka shumé njeréz sot né migracionin shqiptar, té cilét do té donin té vinin pér arsye qé
kané té béjné me identitetin, pér t’u théné fémijéve se nga vijné dhe cilat jané arsyet e largimit
té tyre, por, gjithsesi, duke mbajtur komunikimin me até gé quhet identitet. Sot, né kété
globalizém, kjo éshté shumé e réndésishme, jo pér ata qé kané ikur, por sidomos pér brezin e
dyté dhe té treté, té cilét rrezikohen edhe nga asimilimi.

Déshiroj t’ju informoj se ky projektligj éshté diskutuar qé né verén e vitit té kaluar.
Pse kaq gjaté? Pér njé arsye shumé té thjeshté: ky projektligj nuk mund té kalonte né ményré
té njéanshme nga geveria dhe té vinte né Kuvend thjesht si njé akt mekanik, por duke gené se
prekte marrédhéniet e pushtetit lokal, ai éshté diskutuar dhe duhej té diskutohej se s’bén edhe
me késhillin e marrédhénieve té pushtetit lokal me geveriné. Muajt e verés ne kemi pasur
takimin e radhés mes pérfagésuesve té geverisé né kété késhill edhe me pushtetin lokal, ku u
ftova sé bashku me pérfagésuesit e Ministrisé sé Brendshme, até té Financave gé t€ merrnim
pjesé né kété mbledhje dhe téi diskutonim me detaje kéto ndryshime.

Déshiroj té informoj Komisionin e Jashtém se té gjitha kéto ndryshime kané edhe
miratimin e kétij késhilli me konsensus té ploté, sepse né kété késhill, si¢ e dini pérfagésuesit
jané jo vetém njéngjyrésh por jané té majté, té djathté dhe u vlerésua si njé ndryshim shumé i
réndésishém, i arsyeshém, i cili u pérgjigjet interesave té komuniteteve, gé pérfagésojné
bashkité. Jané komunitete, ku té gjithé jemi té vetédijshém se nuk fillojné vetém tek ata qé
jetojné né Shqipéri, por edhe tek ata gé jetojné jashté vendit. Nése Shqipéria, Kuvendi po
diskuton me seriozitet reformén zgjedhore, ku diskutohet e drejta e votés sé shtetasve tané
jasht€ vendit, kjo nuk duhet t& mbetet nj€ voté eterike, por duhet t’i pérgjigjet edhe me njé
strukturé té garté administrative, e cila fillon nga pushteti lokal dhe pérfundon né pushtetin
gendror. Té gjithé kéta shtetas gé nuk jetojné né Shqipéri, jo vetém ata, por edhe “shtetas” té
huaj, por me kombési shqgiptare e kané té nevojshme kété hallké té réndésishme edhe né
pushtetin lokal, jo vetém pér t&¢ marré informacionin e nevojshém kur kané té béjné me

regjistrime, me hapjen e njé biznesi apo elemente té natyrave té ndryshme, por do té nxisin

edhe pushtetin lokal népérmjet kétyre zyrave qé té organizojné aktivitete, té cilat kané té béjné
jo vetém me bashkiné brenda territorit té saj, por edhe jashté territorit té saj, pasi njé pjesé e
organizatave té komuniteteve shqiptare shpesh jané té organizuara dhe mbi bazén e zonave,
gyteteve nga vijné. Kéto do t’u shérbejné mé fort lidhjeve t€ vendlindjes me komunitetet
shqiptare jashté vendit.

Pér cdo element jam i hapur té diskutojmé me té gjithé kolegét, nése kané pyetje dhe
shqetésime té natyrave té ndryshme.

Mimi Kodheli - Faleminderit, zoti Ministér!

Fjala éshté pér relatorin, zotin Shameti. Pastaj do té kalojmé te pyetjet.

Adnor Shameti — Faleminderit, zonja kryetare!

Sikurse ministri pér Diasporés e parashtroi né fjalén e tij, ky projektligj ka pér géllim
ndérhyrjen né ligjin nr.139 t& vitit 2015 “ Pér vetéqeverisjen vendore”. Eshté njé ndérhyrje qé
ka té béjé vetém me ngritjen e zyrave pérkatése gé do té koordinojné veprimtariné e diasporés
né té gjitha organet e geverisjes vendore.

Sikurse e parashtroi zoti Majko mendoj se jemi disi té vonuar né kété ndérhyrje pér
ato arsye qé edhe ministri i ngriti dhe i pérmendi kétu, por éshté mé miré voné sesa kurré. Kjo
ndérhyrje né€ ligjin ““ Pér vetégeverisjen vendore” €shté e domosdoshme. Ngritja e kétyre zyrave
pér koordinimin e veprimtarive t&¢  diasporés né té gjitha organet e vetégeverisjes vendore
éshté e domosdoshme né dy aspekte: nga njéra ané pér té rikthyerit né secilén prej njésive té
vetégeverisjes vendore dhe nga ana tjetér éshté edhe lidhja, afrimiteti shpirtéror gé ekziston
midis diasporés dhe té gjitha njésive té vetéqgeverisjes vendore, pasi si pér pjesén e investimeve,
té hapjes sé njé biznesi, qofté edhe pér filantropi, pér ndihmén e vendit té origjinés, té gjithé
shqiptarét e diasporés duhet patjetér té kené njé zyré koordinimi né secilén njési té
vetégeverisjes vendore.

Gjuha e pérdorur né dispozitat qé jané paraqgitur éshté e thjeshté, e kuptueshme dhe
nuk ka asnjé ekzagjerim né kompetencat gé u lihen zyrave té& ngritura né njésité e
vetégeverisjes vendore.

Né kéto kushte, i ftoj té gjithé anétarét e komisionit g€ t’i miratojmé kéto ndryshime
né ligjin pérkatés.

Nga ana tjetér, dua té theksoj se ligji nuk ka asnjé efekt financiar né kuptimin e
efekteve gé mund té sjellé.

Pér sa mé sipér ju ftoj té gjithéve gé ta mbéshtesim unanimisht.

Mimi Kodheli — Po, zonja Gjosha.

Pastaj zonja Gjermenji dhe kolegét me radhé.

Klajda Gjosha - Pérshéndetje, zoti Ministér!

Faleminderit gé jeni sot kétu!

Uné i kam paré me kujdes ndryshimet q€ keni propozuar né projektligjin “Pér
vetégeverisjen vendore”. Né parim, patjetér éshté njé ide e miré qé té keté strukturé té posacme,
e cila kujdeset pér té gjitha shérbimet apo informacionet e nevojshme pér diasporén. Problemi
im géndron te ményra sesi ju e parashtroni dhe sa realisté jemi ne me kéto ndryshime gé béhen
sot né kété projektligj.

E para, ményra sesi jané parashtruar ndryshimet. Nuk e di nése ka pasur njé konsultim
me Ministriné pér Europén dhe Punét e Jashtme. Kété nuk e shikoj dhe besoj se ndryshimet do
té ishin paragitur ndryshe, nése do té kishte njé konsultim té tillé, ndoshta edhe me Ministriné
e Financave dhe me até t€ Ekonomisé.

Ju shpreheni se kéto struktura do té kryejné disa detyra té posacme gé kané té béjné
me informacionin pér biznesin, pra sesi diaspora mund té vijé dhe té ndértojé urat e biznesit
brenda vendit apo njé funksion tjetér gqé ju e quani té réndésishém, por gé uné e shoh paksa té
pamundur gé geverisja vendore té kryejé organizimin e aktiviteteve brenda dhe jashté vendit.

Te pjesa “jashté vendit”, n€ fakt, un€ doja t’ju pyesja, sepse edhe veté projektligji “Pér
geverisjen vendore” nuk e pérmban két€ funksion pér strukturat pérkatése té bashkive té vendit,
jo mé ta kryej kété jashté vendit me struktura, té cilat, né fakt, nuk jané té posagme. Ju thoni se
do ta kryejné ata individé apo ajo administraté, e cila éshté e eméruar né kéto momente dhe qé
ka t€ tjera funksione té€ pércaktuara, pérvec detyrés qé duam t’i shtojmé sot, qé€ ka lidhje me
diasporén.

Uné nuk e shoh me vend. Do té doja té ishin ngritur struktura té posa¢cme. Nuk besoj
se problemi géndron te fakti se nuk ka komplikacione financiare, nuk duhet té keté shtesa
financiare, se t’ju them té vértetén ne e kemi ¢uar borxhin né 83% dhe nuk besoj se ka mbetur
puna te njé€ apo dy individé q€ mund t’i shtohen administratés & geverisjes vendore. Besoj se
duket té keté njeréz té dedikuar, njeréz té trajnuar, té cilét mund té kryejné funksione té
mirépércaktuara.

Ne e kemi provuar. Né té gjitha bashkité kemi marré nga njé specialist qé ka pasur njé
detyré té pércaktuar, i kemi shtuar detyra, e kemi béré specialist té barazisé gjinore, i kemi
shtuar detyra pér dhunén né familje dhe kjo gjé nuk ka funksionuar. Imagjinoni tani, té merrni
prapé po t& njéjtét specialisté dhe t’u thoni g€ té kryejné€ edhe detyrén e diasporés. Kjo nuk
éshté e drejté. Nuk mund té funksionojé shteti késhtu. E kemi provuar dhe kemi shkatérruar
ministrité, i kemi bashkuar, njé specialist sot bén 5-6 detyra, prandaj institucionet tona nuk

funksionojné.



Po e pérséris, se nuk besoj gé ka mbetur te shtesat financiare gé mund té kemi ne pér
njé individ té caktuar, gé mund té trajnohet dhe mund té kryej kété detyre.

Kur administrata joné vendore nuk e kryen funksionin pér té dhéné informacione pér
bizneset vendase apo pér cilindo shqgiptare gé jeton brenda vendit, imagjinoni gé ta béjé edhe
pér diasporén.

Uné mendoj se projektligji ka disa probleme dhe ndoshta duhej té ishte konsultuar mé
miré. Né parim jam shumé dakord. Nuk éshté ide e pavlefshme, patjetér gé ka vleré, por besoj
se duhet menduar né ményrén se si éshté konceptuar.

Faleminderit!

Mimi Kodheli - Faleminderit!

Zonja Gjermeni, urdhéroni!

Eglantina Gjermeni — Faleminderit, kryetare!

Faleminderit, zoti Ministér pér prezantimin!

Ju pérgézoj, né radhé té paré, pér konsistencén dhe pér vazhdimésiné e kémbénguljes
suaj né lidhje me realizimin e planit té veprimit pér diasporén dhe migracionin, piké e té cilit
ishte edhe ndryshimi ligjor gé ju sillni.

N¢€ vijim t€ asaj q€ tha kolegia Gjosha, edhe uné doja t’ju pyesja né ményré mé
specifike lidhur me konsultimet me grupet e interesit, kryesisht me bashkité.

Ju pérmendét késhillin pér té cilin keni diskutuar. Besoj se aty nuk jané té gjithé
pérfagésuesit. Mbase jané vetém pérfagésuesit e bashkive, njésive vendore, dhe konsultimi pér
mua do té rezultonte né prezantimin e ndryshimeve té projektligjit dhe dhénien e mendimit nga
té gjitha njésité vendore lidhur me kété strukturé té re, nése ka pasur komente, sugjerime apo
pérvoja dhe nése jané marré né konsideraté apo jo.

Ndérkohé gé kétu pérmendet se nuk ka faturé financiare, uné kam njé pyetje né lidhje
me kété. Si do té vazhdojné té funksionojné apo té krijohen struktura té reja, né gofté se nuk
ka mjete financiare té alokuara pér kété gjé? Eshté e véshtirg, né fakt. Pas reformés territoriale
administrative, njésité vendore kané marré shumé pérgjegjési, edhe té deleguara nga pushteti
gendror. Né kéto kushte i shtojmé edhe njé tjetér. A kané kapacitetet e nevojshme apo jo? A
do té trajnohet pér kété gjé apo jo? Ato struktura nése ekzistojné né njésité vendore dhe i japin
kéto shérbime pér qytetarét shqgiptaré gé jané brenda vendit, gé nuk kané emigruar, vallé nuk i
kané kapacitetit dne mundésité ta béjné kété gjé edhe pér ata gé kthehen nga emigracioni, apo
pér diasporén? A mund t’i rrisim kapacitetet e tyre duke i trajnuar apo duke u dhéné njé
mundési pér ta béré kété gjé?

Faleminderit!



Mimi Kodheli — Urdhéroni, zonja Hajdari!

Rudina Hajdari — Miréméngjesi, zoti Majko!

Faleminderit juve, gé jeni té pranishém!

Uné ndaj té njéjtin mendim me zonjén Gjermeni. Mendoj se éshté pak e pabesueshme
gé té mos keté efekte financiare, se nése ju pretendoni té hapni zyra, besoj se ato duhet té kené
njé punonjés, minimumi. Pérveg késaj, nga ana teknike, éshté njé gjé té cilén mund ta zgjidhni
fare lehté.

Uné dua té béj disa pyetja substanciale, meqé thoni se do té béni ndérhyrje te ligji “Pér
geverisjen vendore” pér t€ ndihmuar diasporén apo emigrantét té cilét kthehen né Shqipéri.

Pyetja e paré éshté njé pyetje e natyrshme: a keni folur ju me diasporén, me kété grup
qé éshté rikthyer dhe a i keni pyetur ata se ¢faré shérbimi kané déshiré t’u ofrojé geverisja
vendore? E vérteta éshté se kemi zyra punésimi dhe lloj-lloj zyrash té tjera té hapura nga
geverisja vendore apo gendrore, por kéto zyra nuk kané njé lloj funksioni dhe né parim jané
zyra, té cilat i shtojné burokracité, madje edhe tatimet e ndryshme gé duhet té paguash pér njé
shérbim apo pér njé tjetér i shtojné burokracité dhe nuk shérbejné absolutisht pér gjé. Prandaj
pyetja ime éshté: si do té funksionojné kéto zyra? Vértet mendoni se do té keni rezultate duke
hapur kéto zyra? Domethéné, ¢faré do té ofroni ju pér diasporén? Pér shembull, nése do té béni
njé zyré informacioni pér bizneset, &shté né rregull. Nuk besoj se i ka ndaluar deri tani ligji qé
emigrantét té hapin njé lloj biznesi. Nuk besoj se ata nuk kané njohuri, sepse shumica jané
njeréz té shkolluar, té cilat kané njohuri shumé té sakta dhe e diné fare miré se si hapet njé
biznes, se ku duhet té shkojné dhe ku duhet ta marrin até lloj informacioni.

Pra, njé zyré gé nuk ka asnjé lloj funksioni éshté e tepért dhe éshté thjesht njé trukim
gé i béni geverisé suaj pér té théné se po merreni edhe me emigrantét qé po kthehen. Té jeni té
vetédijshém se njerézit qé kthehen jané shumé té zgjuar dhe vértet e kuptojné se si funksionon
kjo geveri, ky vend dhe kané kritikat e rezervat e tyre. Besoj se duhet té konsultoheni me ta pér
té dégjuar kérkesat e tyre, pastaj hajdeni e propozoni njé ligj dhe thoni se ky éshté ligji i duhur
pér ta pér t’u ofruar shérbime, sepse késhtu bén sens. Pra, mos hajdeni me njé ligj, i cili éshté
thjesht njé trukim dhe nuk sjell asnjé risi.

Mimi Kodheli — Faleminderit, zonja Hajdari!

Fjalén e ka zonja Kushi.

Evis Kushi — Faleminderit, zonja kryetare!

Edhe uné, né radhé té paré, dua té shpreh mbéshtetjen pér kété projektligj. Natyrisht
gé éshté njé iniciativé shumé pozitive, argumentet e sé cilés i kemi dhéné gékur u krijuan

Ministria pér Diasporén, Agjencia pér Diasporén e késhtu me radhé, késhtu gé nuk éshté nevoja

t’1 pérséritim dhe njé heré. Né lidhje me shqetésimin qé shprehén kolegét pér sa u takon
efekteve financiare, dua té shtoj se kétu nuk béhet fjalé vetém pér kapacitete njerézore shtesé
pér hapjen e zyrés, por béhet fjalé pér shérbime shtesé gé ofrohen. Pér shembull, te neni 1 i
kétij projektligji, gé i shton njé piké nenit 29, pika “b”, thuhet se bashkité jané pérgjegjése pér
kryerjen e kétyre funksioneve dhe njé ndér to &shté nxitja e organizimeve brenda dhe jashté
vendit pér mbajtjen e komunikimit té vazhdueshém etj. Kur flasim pér aktivitete shtesg, patjetér
gé ka njé kosto financiar. Ndérkohé, thuhet gé ligji hyn né fugi menjéheré. A kané parashikuar
bashkité né buxhetet e tyre aktivitete qé lidhen me kété projektligj, apo jo?

Faleminderit!

Mimi Kodheli — Zoti Ministér, do té dégjojmé pyetjet dhe komentet e kolegéve, pastaj
do ta merrni fjalén?

Pandeli Majko — Si té déshironi ju!

Mimi Kodheli — Zoti Hyseni.

Pastaj e ka fjalén zonja Hysi.

Alket Hyseni — Zoti Ministér, ju falénderojmé pér kété projektligj, i cili vjen né
vazhdén e punés dhe pérpjekjeve t&€ ministris€ suaj, por edhe t€ geveris€ “Rama” pér risjelljen
e emigrantéve né vémendje té shtetit shqiptar!

Ky projektligj, ashtu sikurse edhe ju e theksuat, éshté njé projektligj gé ka nevojé pér
njé shumicé té cilésuar. Pér kété arsye mendoj se kérkon edhe konsultén e cilésuar né kété rast.
Patjetér gé kérkohet edhe ndihma e kolegéve té opozités, té cilét, fatmirésisht, i kemi
pjesémarrés edhe né komisione, edhe né seancé. Pér kété arsye, ashtu sikurse ju thaté, jané béré
konsulta me grupe té caktuara interesi, edhe pse mund té keté vend pér plotésim edhe me grupe
té tjera interesi. Besoj se pér disa aspekte ka nevojé qé té konsultohemi dhe té arrijmé
konsensusin me opozitén.

Né radhé té paré, pér géllimin mendoj se kolegét e opozités, edhe nga diskutimet gé
po dégjojmé, nuk jané kundér. Nuk besoj se éshté ndonjé shqiptar kundér idesé pér té lehtésuar
dhe pér t’i shpeshtuar kontaktet e shtetit shqiptar me diasporén, me emigrantét shqiptaré, kudo
qé jané, dhe pér t’u ofruar disa shérbime minimale n€ organet e pushtetit vendor késaj kategori
té emigrantéve, por po shoh se ka diskutime né gofté se jané mekanizmat e duhur dhe nése jané
instrumentet e duhura. Nga ana tjetér, nuk kemi pse ta fshehim qé, nése ka nevojé pér njé kosto
financiare, sepse nuk ka shérbime gé mund té kryhen pa njé kosto financiare, nuk duhet té
hezitojmé. Qeveria shqiptare éshté né gjendje té sigurojé koston financiare pérkatése, né
ményré qé kéto gé themi t€ mos mbeten né aspektin propagandistik, por té kthehen né shérbime

reale dhe efektive né terren, sepse ka raste gqé ne béjmé ligje ose akte té tjera nénligjore, por né

fund nuk realizohet synimi i atyre akteve. Pra, duke involvuar edhe shgetésimin gé ngritén disa
nga shokét, duke shtuar edhe shgetésimin tim pér sa i takon mendimit té marré nga Ministria e
Financave, gé nuk e shikoj né relacion, dua té pyes nése éshté marré mendimi i Ministrisé sé
Financave né dy aspekte: sé pari, né aspektin e kostos financiare, e cila besoj se éshté e
pashmangshme, jo thjesht né disa numra té personelit pér strukturén e posagcme, mé tepér pér
pikén dy, lidhur me nxitjen e organizimeve brenda dhe jashté vendit, gé besoj se kané kosto té
konsiderueshme. Té organizosh aktivitete, t€ suportosh aktivitete ekonomike, kulturore dhe
arsimore me emigrantét ka kosto, duke shtuar kétu kostot infrastrukturore pér ngritjen e késaj
strukture dhe té burimeve njerézore, mendoj se kérkohet njé faturé financiare dhe njé mendim
té Ministrisé sé Financave.

Sé dyti, kétu keni parashikuar shtyrjen e afatit pér llogaridhénien lidhur me
shpenzimet e pushtetit lokal deri mé 31 maj, gjé qé mund té sjellé konsekuenca pér sa u takon
raportimeve té pérgjithshme né kuadér té ligjit té buxhetit té shtetit né Ministriné e Financave
pér llogaritjen e elementeve makroekonomike té vendit. Kjo ka nevojé pér njé konsultim me
Ministriné e Financave, nése cenon até ministri, Institutin e Statistikave pér té dhénat e tjera
dhe kédo institucion shtetéror, i cili involvohet direkt apo indirekt nga ky proces.

Politikisht, ftoj kolegét e opozités ta sigurojné mbéshtetjen pér kété projektligj. Nuk
ka mé justifikime pér asnjé nga palét né emigracion. Jo mé larg se javén gé kaloi isha né Athing,
ku zhvillova takime me emigrantét, duke gené se uné dhe kolegu Marto jemi nga njé gark, i
cili ka numér shumeé té larté emigrantésh, sidomos né territorin grek, ku emigrantét tashmé jané
béré mé kérkues, jané béré mé té vetédijshém pér rolin e tyre qé kané né shogériné shqiptare,
né shtetit shqiptar, duke filluar gé nga niveli i familjeve t€ ngushta népérmjet dérgimit té
reminitancave, por edhe shumé mé tepér se kaq, roli i tyre si ambasadoré té€ Shqipérisé ka té
béjé me ndértimin e njé jete té suksesshme, gé shpesh kané tejkaluar dhe ritmet e shtetit
shqiptar.

Po ashtu, zoti Ministér, né fund té vitit té kaluar ishim né Angli, né njé takim me
emigrantét, dhe konstatuam gé njé pjesé e madhe e emigrantéve shqiptaré, pértej asaj gé disa
medie té caktuara jashté vendit dhe brenda vendit té krygézuara edhe me njéra-tjetrén né
sinkron, pérpigen té njollosin imazhin e emigrantéve shqiptaré. Ata kané tejkaluar edhe veté
gytetarét e atyre shteteve ku jané népérmjet shembullit t€ suksesit té arsimimit e fémijéve,
shembullit t& suksesit né ndértimin e ekonomive té tyre familjare, shembullin e suksesit né
kontributet e tyre n€ qytetari. Pér kété arsye ne duhet té jemi krenaré pér t’u ofruar atyre

shérbimet qé kétu parashikohen, si dhe shumé shérbime té tjera.



Nga ana tjetér, té thithim prej tyre sa mé shumé informacion, sepse ata kané bagazhe,
tashmé kané€ arsimuar me dinjitet f€émijét e tyre, t€ cilét ne duhet t€ gjemé& forma t’i thithim, t’i
sjellim kétu, ashtu si¢ po krijojmé ményra pér té stimuluar studentét e shkélgyer, pse jo té
stimulojmé edhe fémijét e emigrantéve kétu, qofté edhe né kéto struktura té posacme. Pra,
mund té punésohen drejtpérdrejt fémijé emigrantésh gé kané déshiré té vijné. Prandaj them se
ka nevojé edhe pér pak konsulté mé té zgjeruar pér té arritur synimin dhe akordin.

Faleminderit!

Mimi Kodheli — Faleminderit!

Urdhéroni, zonja Hysi!

Vasilika Hysi — Faleminderit, zonja kryetare!

Faleminderit, zoti Ministér!

Besoj se jeni njé ndér ministrat gé keni gené pa reshtur né kété komision dhe keni
sjellé njé séré projektligjesh, strategji dhe keni béré edhe raportime, pér kété gjé ju pérgézoj
shumé.

Lexova me vémendje propozimin, projektligjin dhe argumentet pér projektaktin dhe
ju né relacion theksoni dy argumente:

Sé pari, nevojén e ndérmarrjes sé masave né nivel vendor pér realizimin e té drejtave
politike, ekonomike dhe social-kulturore.

Sé dyti, dhénien e informacionit, i cili rezulton i pamjaftueshém pér adresimin e
nevojave té diasporés né nivel vendor.

Pyetja e paré ka té bé&jé me faktin, megjithése éshté njé ministri qé éshté formuar para
njé viti e gjysmé, nése keni ndonjé studim apo informacion lidhur me shkallén e zhvillimit t&
bashképunimit té bashkive né pérgjithési dhe bashkive ndérkufitare né vecanti lidhur me
projektet e zhvillimit dhe shkémbimit kulturor me diasporén né rajon dhe mé gjeré.

Sé dyti, ne kemi njé program transparence, ku ¢do institucion gendror dhe vendor
duhet té ofrojé né fagen zyrtare dhe népérmjet zyrave t€ marrédhénieve me publikun
informacion té detajuar pér shérbimet gé ofrohen né nivel vendor dhe gendror. Né kété kuadér,
regjistrimi dhe fitimi i shtetésisé éshté né portalin e Ministrisé sé Brendshme, né portalin e
Ministrisé pér Europén e Jashtme dhe né shérbimet konsullore, té cilat jané shumé té detajuara
dhe té pasqyruara garté né fagen e konsullatave dhe né fagen e Ministrisé pér Europén dhe
Punén e Jashtme. Gjithashtu, Qendra Kombétare e Biznesit ka njé fage té pasur mé té gjithé
hapat qé ndérmerren pér té regjistruar njé biznes, qofté pér investitorét vendas, ashtu edhe pér

té huaj.

Sé treti, né faget e bashkive jepet i gjithé informacioni pér shérbimet gé ofrohen né
nivel bashkie dhe si mund té aplikohet pér té marré njé certifikaté, njé karté identiteti e té tjeré.
Né vlerésimin tuaj, i gjithé ky program transparence, i cili ekziston dhe monitorohet né ményré
sistematike nga Komisioneri pér té Drejtén e Informimit dhe Mbrojtjen e té Dhénave Personale,
a e pérmbush nevojén pér informacion ndaj diasporés?

Pyetja tjetér lidhet me njé propozim né nenin 2 té projektligjit pér konsultimin publik.
Ne kemi kaluar njé ligj t€ konsultimit publik, i cili éshté i gjashti né boté pér nga cilésia, jané
6 vende gé kané ligjin mé té miré. Ligj i konsultimit publik éshté njé ligj i miré, sepse éshté
shumé i gjeré dhe i detajuar né procesin e konsultimit. Megjithaté, nga raportimet e béra né
Komisionin e Ligjeve nga institucionet e pavarura rezulton se €shté i véshtiré pér t’u realizuar.
Kétu sjell edhe shgetésimin gé ngritén zonja Gjermeni dhe zonja Hajdari, gé duke dashur té
béjmé ligje sa mé moderne dhe mé té€ mira ndonjéheré nuk u krijojmé mundési institucioneve
pér t’i respektuar ato, ku dalin edhe raporte vlerésimi jo t€ pérshtatshme. E gjithé kjo ndodh jo
se njerézit nuk duan, por nuk jané mundésité dhe i kemi ngarkuar me shumé kompetenca. Si e
mendoni ju konsultimin publik té pérfagésuesve té diasporés? Afati i konsultimit publik éshté
15 dité maksimumi, pér ligje té véshtira mund té shtohet afati, por ¢faré do té ndodhé me
punonjésit pér moskonsultimin né kohé té projektligjit dhe dégjimin e grupeve té interesit,
sepse ju e dini g& moskonsultimi né kohé ka pasoja financiare dhe mund té shkojé deri né masa
disiplinore pér népunésit né varési té ligjit gé rregullon marrédhénien e tyre, qofté nga Kodi i
Punés apo nga ligji i shérbimit civil. Si éshté menduar té béhet konsultimi i pérfagésuesve té
diasporés? A do té jené té gjithé pérfagésuesit e diasporés dhe té gjitha shogatat, gé jané té
shpérndara né té gjithé globin, apo vetém pérfagésues brenda vendit?

Sé fundi, po i kthehem edhe njé heré asaj gé tha kolegia Gjermeni, gé neni 1 kérkon
krijim té strukturés sé posacme, por késaj strukture i jep 4 lloje detyrash né fusha té ndryshme:
nxitje té organizimeve, dhénie informacioni pér fitim shtetésie, kétu duhet té jesh jurist; dhénie
informacioni pér investime, gé duhet t& jesh ekonomist ose financier, dhe dhénien e
informacionit pér ¢éshtjet e diasporés dhe migracionit, ku duhet té kesh njé formim mé té
thelluar né kéto céshtje, gé do té thoté se kjo strukturé nuk mund té keté vetém njé person, por
duhet té keté mé shumé.

A keni né plan, né kuadér té strategjisé, té ndértoni njé portal dedikuar diasporés, ku
té gjendet i gjithé informacioni nga A-ja te Zh-ja pér shérbimet, informacionet, nevojat, né
nivel vendor dhe gendror, gé té dihet se ky éshté portali pér ¢do shtetas shqiptar gé jeton jashté

pérkohésisht ose pérgjithmoné dhe t€ marré informacionin pa gené nevoja té dublikohen té

gjitha kompetencat dhe t¢ mbingarkojmé organet e vetégeverisjes vendore, té cilat kané aq
shumé pér té béré dhe gé nuk kané béré até qé duhet né bazé té ligjit?

Faleminderit!

Mimi Kodheli — Faleminderit!

Zonja Gjebrea fjala pér ju.

Elona Gjebrea — Faleminderit, zonja kryetare!

Sigurisht gé ne e mbéshtesim ministrin pér iniciativat qé kané té béjné me céshtjet e
diasporés, gé éshté njé prioritet dhe jemi té lumtur qé kemi njé ministri mé vete pér céshtjet e
diasporés. Kolegét i thané shqetésimet, t€ cilat ishin ¢éshtje qé uné doja t’i sillja né vémendje,

Ajo gé tha zonja Hysi besoj se duhet mbéshtetur. Portali ose informacioni online nga
ministria juaj pér té gjitha kéto céshtje, té cilat e lehtésojné, gé sigurisht duhet té keté lidhje
dhe link edhe me ministrité e tjera gé béjné punén pérkatése. Né kété kéndvéshtrim, pér
shembull, pér sa i pérket dnhénies sé ndihmés sé informacionit pér ¢éshtjet gé lidhen me fitimin
e shtetésisé, céshtjet e shtetésisé jané né juridiksionin e Ministrisé sé Brendshme, ku pérfshihen
edhe prefekturat. A do té ishte mé miré qé kété puné ta béjné prefekturat né nivel vendor sesa
lidhja me bashkité, e cila do ta komplikonte kété?

Ashtu sikurse nuk éshté njé gjé e véshtiré, edhe uné bie dakord gé struktura té ndryshme
duhet té kryejné disa funksione, por nuk jam pér até gé jané té mbingarkuara, ndoshta kjo vjen
pér mungesé organizimi, sepse e shikojmé gé né shumé institucione puna béhet vetém nga disa
persona, ndérsa pjesa tjetér nuk éshté shumé efektive, prandaj nevojitet patjetér njé ményré
organizimi ndryshe. Nga ana tjetér, shikoj edhe njé lloj diskordance, sepse, ndérkohé gé flisni
pér pérgjegjésité e bashkive, pérmendni edhe njé koordinim ndérmjet bashkive me ministri té
ndryshme. Mé duket se e tejkalon kompetencén né kété drejtim. Ose duhet njé sgarim, ose
mund té jeté dicka mé vete.

Kéto kisha.

Faleminderit!

Mimi Kodheli — Po, zonja Kushi.

Evis Kushi — Né fakt, si¢ e pérmendi edhe zonja Gjebrea, te neni 29/1 u morém me
pikat kryesore, gé kané té b&jné me organizimin e eventeve apo dhénien e informacionit, ndérsa
pikén e fundit, e cila mua mé duket shumé e réndésishme, e lamé pa pérmendur. Thuhet:
“Bashkité jané pérgjegjése pér koordinimin dhe bashkérendimin e punés me ministrité
pérgjegjése: até pér punét e brendshme, pér punét e jashtme dhe pér diasporén, pér garantimin

e dhénies...” e té tjeré. Mé duket njé kompetencé g€ nuk ka aspak lidhje me funksionin kryesor

dhe me objektivin. Kjo éshté digcka krejt e tepért dhe jam e sigurt se bashkité nuk mund ta béjné
kété gjé.

Faleminderit!

Mimi Kodheli — Zoti Ministér, pérpara se t’jua jap fjalén pér t’iu pérgjigjur komenteve
dhe pyetjeve gé parashtruan kolegét, dua té nénvizoj dy gjéra té réndésishme: njéra u pérmend,
né fakt, edhe nga kolegét, si dhe digka gé besoj se kolegéve u ka shpétuar ose éshté anashkaluar
si koment.

Pér aq kohé sa né Shqipéri nuk ka, sot gé flasim, njé ministri té€ dedikuar pér pushtetin
vendor, ligji pér pushtetin vendor ose pér vetégeverisjen vendore menaxhohet nga Ministria e
Brendshme. Ndaj, uné do ta shikoja té udhés qé né propozimet e ndryshimeve gé vijné pér kété
ligj, pavarésisht se propozimet vijné nga ministria juaj, té Kishte té€ paktén njé pérfagésues té
Ministrisé sé Brendshme ose té Kishte njé reagim zyrtar me shkrim nga ana e késaj ministrie.

Sigurisht, pér aq kohé sa ju keni ardhur kétu, kjo gjé éshté diskutuar né geveri dhe jam
e bindur, né gofté se geveria e ka miratuar, se ka pasur njé angazhim té tillé. Por kété jo, nuk e
marrim dot for granted, nuk e marrim dot t€ mirégené; duam té shikojmé se cfaré ka théné
Ministria e Brendshme né kété rast, sepse mé rezulton gé, né gofté se Ministria e Brendshme
nuk ka béré vézhgimin e saj, ka njé problem shumé té& madh me strukturén e ministrisé lidhur
me ndryshimet gé vijné.

E dyta, né nenin 3 kérkoni té shtyhet afati i raportimit financiar, pra nga data 31 mars,
né datén 31 maj. Kjo éshté absolutisht e pamundur. Disiplina financiare gé menaxhohet nga
njé ligj, i cili éshté ligj organik dhe prevalon mbi ndryshimet gé ju keni sjellé...

(Ministri Majko ndérhyn pa mikrofon.)

...kérkon qgé ky raportim té vijé né fund té marsit. Nuk mund té keté asnjé shans, asnjé
strukturé gé té sjellé njé raportim financiar pas késaj date. Késhtu gé, uné insistoj dhe e hedh
poshté kété ndryshim gé vjen né nenin 3, pa gené nevoja fare té dégjoj komentet e gjithsekujt,
pasi e kam shumé té thjeshté kété, e kam céshtje té profesionit. Ndérsa, né raport me ¢ka u tha
nga kolegét mendoj se shumécka ishte e drejté, ndaj jam gjithé veshé té dégjoj pérgjigjen tuaj.
Pastaj do té kalojmé né diskutim...

(Ndérhyrje pa mikrofon)

Veshé né kété rast, mé shumé sesa sy.

(Diskutime né sallg)

Fjala éshté pér ju, zoti Ministér.
(Ndérhyrje pa mikrofon)
Pandeli Majko — Miré.

Uné ju falénderoj!

Po e filloj nga pyetja qé ka té bé&jé me konsultimin me Ministriné pér Europén dhe
Punét e Jashtme dhe Ministriné e Brendshme dhe me Ministriné e Financave.

Té nderuar kolegé,

Asnjé akt, sidomos njé akt i njé natyre té tillé, nuk mund té kalonte né geveri pa
komentet e kétyre ministrive. Pra, nga Ministria e Brendshme, nga Ministria e Financave dhe
nga ministria pérgjegjése pér politikén e jashtme. Ky éshté rregull, t& paktén pér kolegét qé
kané gené anétaré té geverisé, sidomos pa marré dakordésiné e kétyre 3 institucioneve ky akt
nuk mund té kalonte né geveri thjesht si vullnet i...

Mimi Kodheli — Ne kérkuam qé té ishte né relacion, zoti Ministér.

Pandeli Majko — A mund ta mbaroj uné dhe mé pas té diskutojmé?

Mimi Kodheli — Ne kérkuam qé té ishte né relacion, dhe nuk éshté.

Pandeli Majko — Né dijeniné time, nga eksperienca ime modeste, kur vijné
projektligje né Kuvendin e Shqipérisé, nuk vijné komente ekstra nga institucionet e tjera, por
vjen vetém njé relacion i firmosur nga ministri pérgjegjés dhe nga Kryeministri. Megjithaté,
nése déshironi, jemi té gatshém t’ju japim ¢dolloj informacioni lidhur me kété ¢éshtje.

Q& né krye té herés, ju thashé se kemi béré njé konsultim té pérbashkét me késhillin
konsultativ dhe me pushtetin lokal. Aty kané gené pérfagésues té MB-sg, zévendésministrja
Voda, si dhe zévendésministrja e Drejtésisé, ku kemi dhéné té gjitha shpjegimet pér
projektligjin e propozuar. Kjo do té thoté se nuk kemi té b&jmé me njé iniciativé té njéanshme
dhe té pakonsultuar. Kjo é&shté njé iniciativé e geverisé e konsultuar, e koordinuar dhe i éshté
kaluar Kuvendit t& Shqipérisé sipas té gjitha rregullave né fuqi.

A kemi té b&jmé me njé histori, e cila do té keté faturé financiare né vazhdim? Mbase
do té keté njé faturé financiare né vazhdim, por déshiroj té nénvizoj faktin gé ne kemi béré njé
konsultim shumé té detajuar me pérfagésuesit e késhillave bashkiake. Si fazé e paré nuk
rezulton té keté ndonjé ngarkesé té jashtézakonshme té natyrés financiare, pér mé shumé, gé
aktivitetet jané njé moment subjektiv, i cili duhet planifikuar kur miratohet buxheti dhe né
varési té iniciativave té kryetaréve té bashkive. Dikush bén mé shumé aktivitete, dikush bén
mé pak, por né ¢do rast do té miratohen nga késhillat bashkiake dhe nuk éshté ministri pér
Diasporén gé insiston apo cakton se sa fonde do té shpenzojné.

Megjithaté, té nderuar kolegé, kemi té b&mé me njé kulturé té re administrative dhe
uné i mirékuptoj té gjitha dyshimet gé hidhen kétu, lidhur me até gé jemi duke bété dhe ku jemi
duke ecur. Kemi té béjmé me njé kategori shtetasi, i cili e ka nivelin e informacionit mé té ulét

sesa ata (é jetojné kétu.

Eshté e vérteté qé ata kané kulturé peréndimore, por éshté po aq e vérteté gé ata gjejné
kétu zyrtaré gé nuk u pérgjigjen.

Eshté e vérteté gé ata vijné me njé kulturé peréndimore, por éshté po aq e vérteté qé
ata gjejné kétu njé legjislacion té ndryshém nga legjislacioni i vendeve nga ku vijné.

Eshté e koté ta diskutojmé qgé legjislacioni i Kanadasé dhe ai i SHBA-sé kang diferenca
thelbésore me legjislacionin shqiptar, qé éshté njé legjislacion pérgjithésisht europian. Edhe
sikur té jené nga migracioni i Europés, éshté e koté ta diskutojmé, sepse ka ende diferenca né
trajtimin e problematikave. Késhtu, ne na duhet qé zyrat e ekspertizés té jené njé roadmap, pasi
nuk éshté vetém Tirana, e cila garanton informacion té hollésishém pér sa i pérket késaj shtrese
njerézish. Déshiroj té nénvizoj se edhe trupa e donatoréve té huaj, té cilét jané té interesuar pér
problemet e decentralizimit, pér marrédhéniet e pushtetit vendor me qytetarét, na kané dhéné
pérkrahje.

A do té keté trajnim lidhur me kété ¢céshtje? Patjetér. Do té keté donatoré té gatshém,
té cilét do té jené té prirur pér té ndihmuar kéto zyra, té cilat si¢ e thashé jané si té diasporés
edhe té migracionit.

E pérséris edhe njé heré se éshté njé shtresé e vecanté e shogérisé shqiptare, e shtetasve
shqiptaré, té cilét nuk jetojné kétu. Ne kemi njé administraté, e cila pretendon né shumicén e
rasteve se shérbimet u takojné vetém atyre gé jetojné né Shqipéri, kur duhet té jeté edhe e
kundérta.

Diskutojmé problemet e natyrave konsultative. A kemi folur me diasporén? Té jemi
té singerté. Diaspora shqiptare éshté e shpérndaré nga Alaska deri né Australi. Imagjinoni se
cfaré do té thoté, sikur ta marrim mot a mot ligjin pér konsultimin publik, se ¢faré duhet té
béjmé ne, a duhet t’i marrim me radhé té gjitha vendet dhe té kthehemi né ambasadoré shétités
pér té konsultuar projektligjin?

(Ndérhyrje pa mikrofon)

Ta vazhdojmé pak.

(Ndérhyrje pa mikrofon)

Ta vazhdojmé!

Né gofté se do ta marrim mot a mot ligjin pér konsultimin publik, atéheré i bie té
veprojmé késhtu. Problemi éshté mé esencial. Né shogériné civile ne kemi shumé pak grupe té
interesuara pér kété ¢éshtje. Nuk kemi pasur as grup donatorésh, si¢ ekzistojné né Kosové dhe
as shogeéri civile té interesuar pér kété ¢éshtje. Ne jemi té detyruar té béjmé memorandum té

vecant€ me grupin “Germin” né€ Kosové, qé ndoshta €shté rrjeti ndérkombétar mé 1 ploté€suar

me rrjetet profesionale té shqgiptaréve pa dallim, gofshin té Shqipérisé, Kosovés, Magedonisé
apo Malit té zi. Uroj té kemi me ta konsultim permanent.

(Ndérhyrje pa mikrofon)

Cfaré ka?

(Ndérhyrje pa mikrofon)

Thashé gé éshté shoqéri civile, zonja kryetare e komisionit. Uné nuk hyj te njerézit gé
béjné gabime té natyrave té tilla.

Pér sa i pérket ¢éshtjes sé informacionit, mendoj se té gjithé kolegét e trajtuan. Ne
jemi né negociata me Bankén Botérore pér té hapur njé fage té vecanté, e cila nuk do té jeté né
disponim té geverisé, por me njé trupé profesionale gazetarésh, té cilét nuk jetojné vetém né
Shqipéri, por edhe jashté vendit. Tani jemi n€ fazén e negociatave, por nése do t’ia arrijmé do
té jeté njé projekt goxha i suksesshém.

Pér sa i pérket ¢éshtjes se si do té organizohet informacioni né vazhdim, Kryeministri
ka firmosur ngritjen e njé grupi pune me té gjithé pérfagésuesit e AKSHI-t, té cilét po béjné
njé puné té detajuar duke pércaktuar edhe njé koordinator kombétar pér kété céshtje, me géllim
gé céshtja e informacionit té mos shikohet si njé ¢éshtje informacion. Kemi té béjmé me njeréz
gé nuk jané kétu, por gé jané shumé té interesuar pér ¢faré ndodh kétu. Po diskutohet gé ¢do
fage, e cila mbulon interesa apo shérbime té shtetasve tané gé jetojné jashté vendit, té keté
elemente té vecanta té dhénies sé informacionit pér cdo ministri apo agjenci té interesuar.

Zonja kryetare e komisionit, déshiroj té nénvizoj edhe njé fakt: Nuk do té isha kétu
nése do té kisha vajtur pa opinionin e pérfagésuesve té& Ministrisé sé Brendshme, Ministrisé sé
Drejtésisé dhe Ministrisé sé Jashtme né Késhillin Konsultativ t& Pushtetit Lokal. Eshté e
pamundur. Té shkosh né ményré té tillé éshté aventureske.

Né kété piképamje, dua té them fjalét mé té mira pér pérfagésuesit e Partisé
Demokratike, apo té tjerét (kétu kam parasysh pjesén e maxhorancés socialiste), té cilét kané
dhéné suportin maksimal pér kété dhe nuk kané ngritur aludime apo gudira té natyrave té tilla
si¢ po ndesh sot né komision.

Po flasim pér njé kategori njerézish, té cilét jané jashtézakonisht té interesuar dhe duan
informacion, detaje dhe zyra ku té trokasin.

Kur ndodhi kriza ekonomike né Greqi, sipas statistikave té pérgjithshme, né Shqipéri
u kthyen mbi 120 mijé veta. A ishim té gatshém ne té merreshim me ta? Sipas statistikave 70%
e tyre jané larguar sérish, sepse infrastruktura e trajtimit té interesave té tyre nuk pérgjigjej.
Sepse ne kemi njé administraté, e cila njé vit mé paré pér sa i pérket ¢éshtjes sé diasporés kishte

vetém njé nen né ligjin e arsimit parauniversitar. Vetém pér njé vit kemi kaluar tre projektligje,

ka pasur njé strategji t& migracionit gqé kérkonte krijimin e Agjencisé Kombétare té Diasporés
gé né vitin 2005 dhe nuk u ngrit. Q& nga viti 2010 kemi gené pa strategji. Pér té mos folur pér
gjéra té tjera. Nése ne diskutojmé sot pér té drejtén e votés dhe i trajtojmé shtetasit tané jashté
vendit gé me interesat e tyre té pérfagésohen né shogériné shqgiptare, mendoj se kjo gé po
diskutojmé sot éshté pjesé e infrastrukturés sé domosdoshme, e cila nuk éshté déshiré, por
bazohet mbi modele té natyrshme. Uné ju mirékuptoj dhe jam i hapur pér ¢dolloj ndryshimi.

Mimi Kodheli — Ministér, jemi té interesuar pér nenin 3.

Pandeli Majko - Jo, do té mbaroj njéheré até qé kam pér té théné pér ligjin.

Mimi Kodheli - Neni 3 éshté mé i réndésishém.

Pandeli Majko — Pse éshté neni 3 mé i réndésishém sa ligji?

Mimi Kodheli — Sepse do té bjeré. Nuk besoj se do té miratohet.

Pandeli Majko — Atéheré, pse e béni pyetjen?

Mimi Kodheli — E kisha retoriké.

Pandeli Majko — Uné nuk kam ardhur pér retoriké kétu.

Mimi Kodheli — Retorika né politiké éshté pjesé e ...

Pandeli Majko — Propozimi pér datén, megenése insistoni, nuk éshté nga zyra ime,
por nga njé zyré tjetér.

Né procesin e konsultimit gé béhet normalisht pér ¢cdo projektakt para se té kalojé né
Keéshillin e Ministrave, si¢ jua thashé, projektakti kalon népér disa ministri. Ky éshté komenti
im pér até qé pyetét.

Mimi Kodheli — Mund té vazhdoni nése keni ndonjé gjé tjetér.

Pandeli Majko - Jo, né qofté se ka ndonjé koment nga kolegét.

Déshiroj t’jua them edhe njé heré, mbetem i hapur pér ¢do lloj ndryshimi, sugjerimi
konstruktiv, i cili ka té béjé me kalimin e kétij projektligji, pér mé tepér gé ky projektligj nuk
mund té kalojé pa votén e cilésuar prej 3/5-ve. Ju siguroj gé ka vetém njé géllim, géllimin e
miré. Q& nga muaji korrik kemi gené né pritje t& opinioneve té ¢do bashkie. I kemi kérkuar me
insistim Késhillit Konsultativ njé opinion deri né fillim té muajit shtator. Vetém né muajin
shtator kemi filluar procedurén e kalimit té projektligjit pér opinion népér institucione, té cilat
mbulojné interesat e kétij projektligji, si¢ jua thashé né Ministriné e Jashtme, né Ministriné e
Brendshme dhe né Ministriné e Financave. Po jua ritheksoj se né Késhillin Konsultativ kam
gené sé bashku me pérfagésues té Ministrisé sé Brendshme, Ministrisé sé Drejtésisé, sigurisht
edhe me pérfagésues té tjeré.

Mimi Kodheli — Ju faleminderit, zoti Ministér, pér shpjegimet gé na dhaté!

Para se t’ia jap fjalén zotit Hyseni pér proceduré dhe mé pas kolegéve té tjeré pér
komentet e tyre, dua té béj njé koment.

Nése nuk ju kuptova gabim, ju thaté se né konsultimet me strukturat ose organizmin
drejtues té institucioneve té tjera ku keni shkuar, pér té diskutuar me shogatat e bashkive si mé
té interesuarat pér ndryshimet gé ju keni sjellé, thjesht dhe vetém, kété radhé jo pér retoriké,
dua t’ju kujtoj se edhe ne jemi po aq pérfagésues té€ popullit sa¢ jané edhe kryetarét e bashkive.
Kur vijmé kétu, kur komentojmé, kur kundérshtojmé apo miratojmé e béjmé né emér té tyre
dhe pér té mirén e tyre po ag sa edhe bashkité né mos pak mé tepér.

Zoti Hyseni, fjala pér ju.

Kishit digka pér proceduré?

Alket Hyseni — Po.

Faleminderit!

Nisur nga diskutimet e fundit dhe nga shpjegimet e ministrit, me shqgetésimin e njé
deputeti sikurse folét, ndoshta uné dhe zoti Balla jemi té vetmit deputeté, té cilét kané zyra
deputetésh jashté territorit t€ Republikés sé Shqipérisé falé edhe mbéshtetjes sé emigrantéve
atje ku jané, njé né Athiné, gé e kam uné dhe njé né Selanik, gé e ka zoti Balla. Do té doja qé
ta kuptoni, sepse ne jemi njé zé i fugishém i emigrantéve si deputeté, po ashtu edhe pérfagésues
té komuniteteve, sikurse tha edhe kryetarja e komisionit, prandaj do t’ju sugjeroja q€ edhe zéri
yné té keté vendin e vet té konsiderueshém, zoti Ministér.

Pér kété arsye, proceduralisht, do té doja té ndérhyja me sugjerimin qé ligji té miratohet
sot né parim, ndérsa votimi nen pér nen té shtyhet pér t’i 1éné kohé ministrisé qé t’u pérgjigjet
shgetésimeve gé ne kishim kétu, Ministrisé sé Financave ndoshta pér té sjellé komentet e veta,
pér t’1 dhéné kohé opozités pér t€ paré se sa e gjen veten né kété projektligj dhe né kété qéllimi
té miré gé ka. Té gjithé ramé dakord gé qgéllimi éshté absolutisht i miré, ka disa momente
teknike ku palét nuk bien dakord, prandaj do t’ju sugjeroja, zonja kryetare, ta miratojmé né
parim, pasi parimi ka lidhje me géllimin dhe t’u 1€émé kohé t€ gjithé aktoréve pér diskutimin
nen pér nen dhe né térési né mbledhjen tjetér té& komisionit.

Nga ana tjetér, mé lejoni, t’ju pérmend njé element té réndésishém historik, sot &shté
100-vjetori i vdekjes sé njé shtetari t¢ madh shqiptar, ndoshta shtetarit mé t€ madh shqiptar,
Ismail Qemalit. Né bazé té ligjit, zonja kryetare, edhe né kété komision duhet té jeté fotografia
e tij, prandaj do t’i propozoja komisionit 1 minuté heshtje né nderim t€ kujtimit dhe t€ veprés
sé tij, si dhe do té uroja gé secili nga ata gé angazhohet né politiké té gjejé te ky personazh i
pakrahasueshém shembullin e miré€ pér t’u ndjekur.

Faleminderit!

Mimi Kodheli — Uné besoj se propozimi juaj ia vilen.

Ju faleminderit, kolegu Hyseni, gé e sillni realisht né vémendje kété ngjarje té shénuar,
té njé simbolike té padiskutueshme té historisé dhe té pavarésisé sé atdheut toné té dashur!

Nuk besoj se ka pasur ndonjé rast tjetér té tillé, por sot &shté dité e enjte dhe kété gjé
duhej ta kishim béré né parlament, por megé nuk ka seancé bashkohem me propozimin tuaj pér
té mbajtur 1 minuté heshtje pér Ismail Qemalin, né 100-vjetorin e largimit té tij nga jetal

Mé pas, koleget Hajdari, Gjebrea dhe ministrja Gjosha Kishin digka pér té théné.

(Deputetét e Komisionit pér Politikén e Jashtme mbajné njé minuté heshtje).

Rudina Hajdari — Zoti Majko, kisha vetém njé pyetje né lidhje me até gé pérmendét:
Sé pari, e kuptoj frustrimin tuaj, por kjo nuk vjen...

(Ndérhyrje pa mikrofon)

Ajo gé ndjeni pér shkak t& mosvajtjes apo mosshtyrjes sé disa propozimeve gé keni
béré, pér ményrén si funksionon ministria juaj, qofté buxheti, stafi, apo problematikat gé keni
hasur brenda partisé suaj, nuk ka lidhje as me ne, as me kété ligj. Pyetjet qé sapo béra, ku
pérmenda grupin e interesit, té cilat u ndané edhe nga zonja Hysi dhe zonja Gjermeni, Kishin
lidhje me emigracionin apo emigrantét gé jané kthyer né Shqipéri. Nuk éshté nevoja té kaloni
né ironi e té thoni se nuk kemi se si té marrim pérsipér té flasim me diké gé jeton né Ameriké
apo né Kanada. Ky ishte komenti juaj, né mos gaboj.

Pyetja ime konkrete éshté: a e dini sa kushton té konvertohet njé diplomé né Shqipéri?
Mund té na thoni sa éshté cmimi pér té konvertuar njé diplomé té huaj?

Pandeli Majko — Megjithése éshté jashté fushés sime té pérgjegjésisé, me sa di, tarifa
éshté 2500 leké té rinj me posté.

Mimi Kodheli — Zoti Ministér, ju lutem! Do té mbarojné me pyetjet zonjat Gjosha e
Gjebrea, pastaj do té pérgjigjeni ju.

Klajda Gjosha — Pavarésisht pyetjeve qé u béné, do t€ doja t’i thosha zotit Hyseni se
nuk i takon vetém opozités té reflektojé pér ndryshimet né projektligj, por reflektimi duhet té
fillojé nga Ministria pér Diasporén, gé ka paraqitur ndryshimet dhe té marré parasysh, pse jo,
edhe cudirat gé thoté Komisioni i Jashtém, sepse, né fund té fundit, kjo éshté detyra dhe
funksioni yné pér té parashtruar té gjitha ato ndryshime, ashtu si¢ i mendojmé ne, gjithmoné
né té miré té qytetaréve shqiptaré, por edhe mé shumé atyre té diasporés, sé cilés i kemi njé
borxh té madh gjaté gjithé kétyre viteve. Mendoj gé sot ta diskutojmé projektligjin né parim,
por nen pér nen besoj se do té duhet kohé dhe reflektim, né radhé té paré, nga Ministria pér
Diasporén.

Faleminderit!

Mimi Kodheli — Fjala pér zonjén Gjebrea.

Elona Gjebrea — Faleminderit!

Zoti Ministér, te relacioni, né pikén 8, thuhet: “Ministrité, institucionet dhe subjektet
e tjera, q€ kané€ kontribuar né hartimin e projektaktit”. Ne t€ gjith€ e dimé se si pérgatitet njé
projektakt dhe né rastin konkret pérmendet vetém Ministria e Shtetit pér Diasporén, ndaj
sugjeroj gé té shtohet edhe njé fjali né qofté se jeni konsultuar edhe me ministrité e tjera.

Faleminderit!

Mimi Kodheli — Fjala pér zotin Shameti.

Adnor Shameti — Faleminderit, zonja kryetare!

Pér procedurg, gé té ishim mé operativé, né vijim edhe té fjalés sé zonjés Gjosha, do
té doja té ftoja anétarét e komisionit gé sot ta kalojmé né parim projektligjin.

Né cilésiné e relatorit té projektligjit do té doja té ftoja té gjithé pérfagésuesit e
opozités, gé, pasi ta kalojmé né parim, té sjellin té gjitha vérejtjet dhe propozimet e tyre, qé kur
ta kalojmé nen pér nen, té jeté i gjithépranuar nga anétarét e komisionit.

Faleminderit!

Mimi Kodheli — Faleminderit!

Né zbardhjen e procesverbalit do té shikojmé gé ka pasur komente, kundérshti apo
aprovime t€ ndryshme. T’ju them t€ drejtén, para se ta hedhim projektligjin n€ votim, dua té
nénvizoj se nuk i heq asnjé presje komentit gé béri zonja Hysi. Né gjykimin tim, si deputete e
Kuvendit té Shqipérisé, mendoj se jané né ményré absolute té gjitha ato ¢ka kérkohen lidhur
me funksionimin e bashkive apo té strukturave té tjera t& Ministrisé sé Punéve té Brendshme
népérmjet zyrave té gjendjes civile, ose QKR-sé, ose té gjitha strukturave té tjera éshté online
i gjithé informacioni, AIDA po té doni ka strukturat e veta, Ministria pér Sipérmarrjen ka njé
strukturim té tillé, gé e jep kété informacion lidhur me cfaré éshté e nevojshme té pajiset njé
gytetar shqiptar gé kthehet nga emigrimi ose njé qytetar shqiptar qé bén pjesé sot né até gé ne
e quajmé diasporé. Megjithaté, biem dakord gé, mbase pér shkak edhe té shtytjes gé i kemi
dhéné kétij procesi, duke krijuar edhe njé ministri dedikuar pér diasporés, mund té keté nevojé
pér disa ndryshime.

Uné ju pérgézoj pér vendimmarrjen pér té ndryshuar disa gjéra, sidomos nenin 29 té
ligjit té vetéqgeverisjes vendore, me shpresén gé gjithcka gé ne kemi théné sot do t€ mund té
pérmblidhet dhe do t’iu ridérgohen si komente t& kétij komisioni, ashtu si edhe té komisionit
pérgjegjés, q¢ €shté Komisioni i Ligjeve, t’1 kalojmé sot kéto ndryshime vetém né parim, me
besimin gé do té rivijé, ky propozim me disa ndryshime. Insistoj gé herén tjetér, me gjithé qé
nuk éshté nga zyra juaj, neni 3 t€ mos keté nevojé té ndryshohet, sepse nuk mund té ndryshohet

pér aq sa ligji pér financat publike éshté njé ligj gé mirépércakton gé raportimi financiar té
mbyllet n€ datén 31 mars, ndérkohé do t’ju lutesha t&€ mundésoni ndryshime né buxhet.

E gjitha né fund té kétij diskutimi lidhet me ndryshimet buxhetore. Pra, ose do té na
sillni komentin e Ministrisé sé Financave, bashké me komentet e tjera, ose me ndryshimet e
tjera ose pérfagésuesi i Ministrisé sé Financave dhe njé pérfagésues i Ministrisé sé Punéve té
Brendshme do té jené herén tjetér prezent né komision pér t€ na mundésuar sgarime té
métejshme. Uné besoj se kjo &shté njé ményré e drejté pér t’i pérqafuar ndryshimet dhe géllimin
e miré me té cilin keni ardhur sot, zoti Ministér.

Késhtu qé kalojmé né votimin né parim. Kush éshté dakord me ndryshimet? Kundér?
Nuk ka. Abstenim? Nuk ka.

Miratohet.

Ndérkohé, kemi fituar té drejtén gé té rishihemi, mbase jo domosdoshmérisht me ju,
Ministér, duke reflektuar té gjitha ndryshimet pér té cilat kemi folur sot.

Pandeli Majko - Uné pérkrah ¢do lloj iniciative té komisionit, dua ta nénvizoj kété,
pér c¢farédolloj ndryshimi, i cili éshté né funksion edhe té votimit gé ju bété né parim té
projektligjit. Do té jem kétu si¢ e kam respektuar dhe vazhdoj ta respektoj kété komision me
cilindo pérfagésues té ¢do institucioni, nga i cili, sé bashku me mua, do té kérkoni informim té
detajuar pér ¢cdo hap té hedhur pér miratimin e kétij projektligji. Né bazé té procesit, ne jemi té
gatshém bashké me relatorin e projektligjit té japim ¢do lloj informacioni té nevojshém pér ¢do
detaj ose pyetje gé kané anétarét e komisionit.

Mimi Kodheli — Ju faleminderit, Ministér!

Dicka qé mé duhet ta nénvizoj dhe do té duhet shénuar né procesverbalin e mbledhjes
sé sotme éshté gé projektligji ka ardhur me mungesé té njé neni, i cili duhet t€ jeté: “Ky ligj
hyn né fuqi 15 dité pas botimit né€ Fletoren Zyrtare”, pra duhet té jeté nen mé vete. Nuk mund
té jeté pjesé e ndryshimeve té nenit 3.

Pandeli Majko- Kjo éshté céshtje e teknikés legjislative.

Mimi Kodheli- Po, mé duhet pér rekord té procesverbalit t¢ mbledhjes té shénohet,
késhtu gé duhet té vijé i shkruar ashtu si¢ duhet.

(Ndérhyrje pa mikrofon)

Po, duhet té jeté edhe né diskutimet nen pér nen, por pse i paraprijmé késaj gjéje neni
3 té mos jeté dhe né nenin 3 t& jeté: “Ky ligj hyn né fuqi menjéheré”. Megjithése, t&€ them t&
drejtén, zonja Kushi me té drejté paraqiti shgetésimin qé ky ligj hyn né fugi menjéheré, nuk e
di si do té ndryshojé struktura e ¢do bashkie menjéheré.

(Ndérhyrje pa mikrofon)

Po, pra edhe nése éshté 15 dité, i duhet 1&né njé kohé.
Gjithsesi do té kemi diskutimin nen pér nen té tij.
Mbledhja mbyllet.

MBYLLET MBLEDHJA

